
Ghal darb’ohra, il-President u 1-kumitat tal-Banda
Imperial, regghu stednuni sabiex nikteb l-artiklu
tieghi fil-ktejjeb tant interessanti li jkun ippubblikat fl-
okkazjoni tal-festa titulari taghna ta’ Marija Bambina
li tfakkarna fit-Twelid tal-Vergni Marija.

Fil-bidu tax-xahar ta’ Settembru ta’ kull sena fil-
parro¢ca taghna tibda tinhass sewwa l-atmosfera tal-
festa. Minkejja li 1-festa tkun i¢celebrata kull sena, din
l-atmosfera tinhass xorta wahda meta tibda toqrob u
xorta tkun mistennija mill-komunita Mellihija kollha
u anke minn dawk il-hafna emigranti li jigu jzuruna ta’
kull sena. Ma jonqosx li I-festa taghna tkun mistennija
minn hafna Maltin u Ghawdxin li ta’ kull sena jigu
biex igawdu l-festa tal-Vitorja maghna. Il-festa tal-
Bambina - il-festa taghna — minn dejjem kienet
popolari.

Missieri Lippu kien jghidli li hu jiftakar li meta
kien zghir, il-pjazza princ¢ipali ta’ quddiem il-knisja,
il-pjazza ta’ quddiem is-Santwarju tal-Madonna
sa hdejn i¢-¢imiterju kienu jkunu mimlija bin-nies
isegwu l-baned taghna wagqt il-mar¢i. Jiftakar it-tarag
li mill-Knisja Parrokkjali jaghti ghas-Santwarju, kien
ikun mimli nies jisimghu lill-ghannejja jghannu lejlet
il-festa. Jiftakar ukoll lil xi nies jaqlu I-fniek, ohrajn
ibighu I-gelati tal-bezzun u xi bejjiegha jbieghu
I-gugarelli tal-injam.

Perd, illum mhux ser nikteb fuq il-festi tal-
imghoddi. Din id-darba ser nikteb fuq kemm il-festi
taghna jirrikjedu hsieb, xoghol, organizzazzjoni u
anke sagrifi¢¢ji. Irridu niftakru li minghajr ix-xoghol
ta’ hafna nies iddedikati u dilettanti, il-festi ma
jistghux ikunu success. Jekk fil-Mellieha ma jkollokx
nies — zghazagh u anke nies ikbar fl-eta — li lesti
jaghtu l-hin liberu taghhom sabiex jinvolvu rwichom
fl-organizzazzjoni u t-tfassil tal-programmi tal-festa,
il-parro¢¢a ma jistax ikollha dik il-festa sabiha li
I-komunita tant tkun tixtieq u tistenna.

Qieghed nikteb fuq dan il-ktejjeb li tohrog ghaqda
Mellihija ghaliex nifhem il-hsieb, ix-xoghol u
s-sagrificcji li jaghmlu dawk 1i huma fil-kumitat ta’ din
I-ghaqda muzikali. Il-Banda Imperial kienet u ghadha
impenjata sewwa fil-festa taghna. Sa mit-twelid taghha

Bis-sehem taghna lkoll
dejjem ikollna festa sabiha

f1-1930, dejjem tat il-kontribut siewi taghha ghas-
success tal-festa taghna. Ghall-grazzja t’ Alla, il-Banda
Imperial u I-ghaqdiet muzikali l-ohrajn kollha, dejjem
taw il-kontribut u l-ghajnuna taghhom ghas-success
tal-festa; ghalhekk bir-ragun dawn huma apprezzati u
mistennija sabiex iferrhuna bid-daqq taghhom fil-jiem
tant sbieh ghalina 1-Mellihin.

Il-kelma “festa” hija kelma qasira ghaliex fiha
hames ittri biss, pero, it-tifsira taghha hija kbira hafna.
Meta tibda tahseb x’tirrikjedi festa, malajr tintebah
kemm tkun tinvolvi xoghol. Festa tfisser responsabbilta
fuq hafna aspetti taghha. Bhala festa religjuza, hemm
bzonn li l-festa tilhaq l-iskopijiet taghha fosthom li
sservi ta’ tigdid spiritwali fil-komunita u 1i thalli I-frott
spiritwali li huma l-aktar affarijiet importanti ghaliex
naghmlu festa lill-patruni taghna.

Fugq livell ta’ parrocca, tfisser ukoll impenn kollettiv
kbir minn hafna nies li kultant lanqas biss tkun
gieghed timmagina. Jitlagqghu hafna ideat li mbaghad
jitpoggew fil-prattika sabiex jinholoq ambjent festiv
xieraq, fejn kulhadd ikun ferah u ha gost b’dak kollu
li jkun gie organizzat. Hafna drabi, dawk involuti
fl-organizzazzjoni jkunu qgeghdin jahdmu b’hafna
sagrific¢ju mhux biss ghalihom izda wkoll ghall-
familjari taghhom.

Dawn il-ftit punti li semmejt huma kollha importanti
sabiex festa jkollha r-rizultati ta’ su¢cess mixtieq fejn
mhux biss tkun ghaddiet b’wic¢ il-gid izda thalli hafna
frott, kemm spiritwali kif ukoll materjali. Tajjeb li
l-ghada tal-festa kulhadd iqum jirringrazzja lil Alla
tal-festa sabiha li kellna, imma jkun ahjar li kulhadd
jiftahar kemm kellna festa religjuza b’funzjonijiet
sbieh li jkunu hallew hafna frott spiritwali, kultant
minghajr ma jkun jidher.

Fil-festa taghna, ahna dejjem nahdmu sabiex kull
attivita li norganizzaw taghmel il-festa wahda religjuza
u Maltija. Darba kont gieghed waqt laggha, 1i minn
zmien ghal Zmien nattendi ghalihom u xi hadd ghadda
kumment tajjeb fuq il-festi li lili lagatni hafna. Dan
qal li dawk li jorganizzaw xi festa, tkun liema tkun,
iridu jzommu quddiem ghajnejhom Ii l-festa gisha
Jjigsaw puzzle. Kompla jghid li fil-kaxxa jew borza

ghandek bicciet zghar li meta tghaqqadhom, jiffurmaw
l-istampa sabiha 1i tidher fuq barra tal-kaxxa. II-
bicciet separati fil-kaxxa ma fihom l-ebda sinifikat,
izda meta tibda tghaqgadhom bil-mod u bil-pacenzja,
tibda tara l-istampa tifforma sakemm tkun kompluta.
Imbaghad tkun tista’ tara s-sbuhija taghha u dawk
il-bi¢ciet x’kienu jfissru. Spicca biex spjega li meta
I-istampa kollha tkun kompluta, b hafna hsieb, xoghol
u pacenzja, tkun tista’ tgawdiha u tiehu s-sodisfazzjon
tax-xoghol 1i tkun ghamilt. Dan il-kumment rigward
il-jigsaw puzzle jghodd ghall-festi taghna, kemm
dawk interni kif ukoll dawk esterni, ghaliex kull festa
titlob hafna hsibijiet u preparazzjonijiet mahsubin
minn hafna individwi li mbaghad jigu pprogrammati
f’attivitajiet ghal hafna nies. Hija bhall-bic¢iet tal-
Jigsaw puzzle 1i meta tghaqgqadhom kollha flimkien bl-
attenzjoni, tinholoq festa wahda bi skop wiehed. Jien
dejjem nghid li festa ssir u ssehh bis-sehem ta’” hafna
nies u ghaqdiet differenti.

L-ewwel bi¢¢a minn din l-istampa i rridu nfittxu
sabiex tibda tinghaqad ix-xena vera hija dik tal-
kappillan u 1-kleru, jigifieri s-sacerdoti kollha tal-
parroc¢a. Hemm imbaghad il-Kunsill Parrokkjali u
I-Kummissjoni Liturgija. Dawn huma dawk li jfasslu
I-funzjonijiet li jsiru matul il-granet tal-festa. Hemm
ukoll tliet gruppi 1i tant jahdmu mas-sagristan sabiex
matul il-granet tal-festa jkollna knisja mzejna sabiha
u nadifa, kif ukoll min idoqq il-gqniepen li huma parti
importanti mill-festa wkoll.

Partijiet ohrajn minn din l-istampa huma dawk
tal-grupp tal-abbatini, it-tliet fratellanzi li, flimkien
mar-reffiegha u dawk tal-for¢ina, jiehdu hsieb jerfghu
I-vara sabiha taghna. Hemm diversi korijiet li jaghtu
sehemhom fil-funzjonijiet ta’ matul il-granet tal-festa.
F’bi¢ca ohra mill-istampa nsibu wkoll lill-Grupp tal-
Armar 1i jiehu hsieb jarma 1-pjazza u t-toroq tar-rahal
taghna.

Naraw ukoll 1ill-Ghaqda Piroteknika (il-grupp tan-
nar) tirsisti sabiex bil-loghob tan-nar il-festa tkompli
tissebbah. Dawk li jzejnu 1-fa¢¢ata tal-knisja, il-pjazza
u t-toroq taghna wkoll jaghtu s-sehem taghhom sabiex
dawn izidu l-atmosfera ta’ festa.

Sabiex din l-istampa tkun kompluta, insibu 1-bi¢ca
fejn jaghtu s-sehem taghhom it-tliet ghaqdiet muzikali
li nsibu fil-parro¢¢a — il-Banda La Vittoria, il-Banda
Imperial u 1-Kor u Orkestra Marija Bambina li jiechdu
sehem b’tant entuzjazmu sabiex iferrhuna b’dawk il-
marci, innijiet u siltiet muzikali 1i jsemmghulna.

Kif stajna naraw, f’din l-istampa hemm hafna
bicciet li kollha jirraprezentaw lil xi grupp jew ghaqda
li kollha jkunu kkontribwew b’xi mod jew iehor matul
il-granet tal-festa. Perd, meta jasal 1-ghada tal-festa,
din l-istampa li tkun maghmula minn hafna bicciet,
issir storja li tkun grat verament. L-importanti jkun li
I-kummenti ma jkunux biss kemm kellna festa sabiha
izda kemm tkun halliet impatt nisrani pozittiv fuq in-
nies.

Apprezzament tieghi personali
ghall-festa 2012

Ma nistax f’din l-okkazjoni tal-festa 2012 ma nurix
l-apprezzament tieghi lill-kumitat il-gdid tal-Ghaqda
u Banda Imperial. Din is-sena din I-ghaqda, li tant tat
kontribut fix-xena muzikali fil-Mellicha, bdiet pagna
¢dida fl-istorja taghha peress li ghandha President
u Segretarju godda. Ghaqda muzikali bhalma hija
I-Banda Imperial tirrekjedi nies responsabbli, habrieka
u dedikati fit-tmun taghha. Minkejja li z-zZewg
baned taghna huma l-eqdem ghaqdiet li ghandna fil-
Mellieha, xorta wahda ghadhom I-iktar popolari. Il-
Banda Imperial u I-Banda La Vittoria ghadhom f’qalb
il-poplu Melliehi tal-kontribut li dejjem taw matul
medda twila ta’ snin.

Kemm ilni nservi ta’ sagristan mill-1976, dejjem
habbejt u ammirajt is-soc¢jetajiet taghna u kont
determinat li naghtihom I-ghajnuna tieghi f’dak
kollu Ii jitolbuni. Nistqarr li dejjem apprezzajthom
u tajthom is-sapport u l-inkuraggiment tieghi. Dawn
il-prin¢ipji ghadni nzommhom sal-lum. Nista’ nghid
li lill-ghaqdiet taghna jien tajthom ftit u huma tawni
hafna ghaliex mhux talli ghenuni u apprezzaw il-
hidma tieghi, imma fuq kollox kienu u ghadhom
jirrispettawni bhala s-sagristan taghhom. F’dawn is-36
sena li ilni sagristan, niftakar erba’ presidenti — is-Sur
Emanuel Grech, is-Sur Anthony Muscat, is-Sur Ray
Vella u s-Sur Joseph Bartolo. Niftakarhom imexxu
lill-Banda Imperial bil-ghaqal u jahdmu ghaliha
kultant anke bis-sagrifi¢¢ji. Huma habbew lill-Banda
li kienu jmexxu u fl-istess hin kienu jirrispettaw lill-
ghaqdiet I-ohra. It-tmexxija ghaglija taghhom ghadna
ngawduha sal-lum, l-aktar matul il-jiem tal-festa. Jalla
1-President, is-Segretarju u l-kumitat il-gdid jahdmu
fuq il-passi ta’ dawk ta’ qabilhom halli ghal hafna snin
ohra jkollna mhux biss festa sabiha u maghquda izda
wkoll nies maghzula sabiex ikunu t-tmuniera ta’ din
l-ghaqda li hija tant ghall-qalb il-Mellihin.

F’din l-okkazjoni nixtieq naghlaq billi naghti
l-apprezzament tieghi lis-Sur Joseph Bartolo li temm
il-hidma tieghu bhala president tal-istess ghaqda. Jiena
ilni naf lil Guzeppi minn ¢kuniti, jigifieri iktar minn 50
sena. Kont immur fil-kazin u narah jahdem, jizbogh
u jirranga fejn kien ikun hemm bzonn. Drabi ohra
kont narah jaghmel il-kpiepel tal-karti ghall-party i
l-ghaqda torganizza ghat-tfal tal-Mellieha fil-Milied.
Gieli kont narah iqasqas u jizbogh kpiepel ikkuluriti
tal-Karnival. Meta bdejt nikber, kont izjed nammira
x-xoghol volontarju 1li kien jaghmel minn qalbu.
L-iktar affarijiet li ammirajt f’Guzeppi bhala President
tal-Banda Imperial kienu l-irgulija, ir-rispett u d-don
tat-tolleranza. Dawn il-kwalitajiet sbieh kollha kienu
ta’ siwi kbir fir-responsabbilita 1i kien igorr. Ta’ dan
kollu nixtieq nirringrazzjah u anke tar-rispett li dejjem
wera lejja bhala sagristan. Fl-ahharnett, nghidlu grazzi
tal-gid kollu li ghamel kemm lill-parroc¢c¢a kif ukoll
lill-komunita Mellihija.






